
Hysen Matoshi

ADEM DEMACI NE HISTORINE
E LETERSISE SHQIPE

Kur flasim pér Adem Demagin asociacioni i paré qé
na kujtohet €shté pérpjekja e tij pér liriné kombétare.
Kryengrit€si i pérjetshém nuk hoqi doré asnjéheré nga
piképamjet dhe angazhimet e tij politike. Burgosjet dhe
vitet e kaluara né kazamatet sllave nuk e luhatén aspak.
Mbeti 1 patundur n€ vizionin e tij pér ¢éshtjen shqiptare.
Opinionit serb shpeshheré do t’i pérgjigjej me gjysmé
ironie: Ju mé keni mésuar se sa e vlefshme éshté liria, ju
mé keni mésuar se liriné duhet ta dua mé shumé se
gjithgka tjetér.

Né aksionin gjithépérfshirés té¢ Adem Demagit
letérsia €sht€ vetém njé trajté e angazhimit. Ndonése njé
veprimtari g€ nis qysh né rininé e autorit dhe madje e
frytshme e me nj€ shtrirje prurjesh deri né ditét e sotme,
letérsia asnjéheré nuk ishte preokupim jetésor i tij. Pér té
gartésuar vendin e letérsis€ né€ universin demagian, po e
shtroymé€ ¢éshtjen né trajtén e pyetjes: A u burgos Adem
Demagi pér shkak té veprés sé tij letrare, apo vepra e tij
letrare u ekskomunikua pér shkak té burgosjes sé autorit té
saj? Besoj se pérgjigjja €shté e qarté pér secilin prej nesh.
Vepra letrare, pérkatésisht romani “Gjarpijt e gjakut” (dhe
disa tregime t€ asaj kohe), e pérjetoi fatin e autorit t& saj.
Mg paré se pér ¢lirimin nga sundimi i huaj, romani bén

fjal€ pér vetéglirimin. Aksioni kombétar nuk drejtohet kah
faktoré té jashtém, ai éshté fokusuar né humanizimin e
ndérgjegjésimin e kombit shqiptar, né ¢rrénjosjen e njé té
keqeje t€ madhe g€ e rrezikonte me vetézhdukje genien
shqiptare.

Né&é moshén 22-vjecare Demagi vendosi gé idené e
pajtimit mes shqiptaréve, népérmjet c¢rrénjosjes sé
hakmarrjes e té véllavrasjes, t’ua kumtonte lexuesve né
trajté letrare, né dy vazhdimet e romanit té& ti) q€ pa dritén
né faget e revistés letrare “Jeta e re”. Mirépo ky roman
nuk ishte sprova e tij e paré letrare, ngase deri atéheré ai
kishte botuar disa tregime. Pérve¢ krijimtarisé autoriale,
po n€ kété€ kohé Adem Demagi do té jepte edhe shenjat e
para t€ nj€ pérkthyesi té talentuar, duke kontribuar qé& té
pasurohej fondi i1 veprave té€ botuara né shqip me autoré
botéroré.

Pér ta njohur sa mé sakté vendin dhe rolin gé Adem
Demagi e ka né€ letérsin€ shqipe €shté e udhés gé ta njohim
n€ ményré sa mé t€ ploté kontekstin shoqgéror e kulturor,
n€ t€ cilin u shfaq si individualitet letrar. Prishja e
marrédhénieve ndérmjet Jugosllavisé dhe Shqipérisé mé
1948 béri t€ pamundur ¢do lloj komunikimi té shqiptaréve,
t€ mbetur nén sundimin e huaj, me shtetin e tyre amé.
Ishte e paimagjinueshme njé jeté normale kulturore,
rrjedhimisht edhe letrare, né rrethanat kur nuk kishte as
edhe nj& komunikim sado t&€ vogél né kété rrafsh. Nga ana
tjietér, hapja e shkollave shqipe mé& 1941 dhe ekzistimi 1
tyre pér disa vite kishte krijuar rrethana mé té favorshme
pér zhvillimin e kulturés shqiptare, por edhe nevojén pér
vepra letrare origjinale e té€ pérkthyera né gjuhén shqipe.
Megjithése revista letrare “Jeta e re” u themelua mé 1949,
pérmbledhja e paré origjinale me poezi, e titulluar “Pér

ty”, me autor Esad Mekulin, doli vettm mé& 1955, kurse
romani i paré dy vite mé voné, ndaj ende nuk mund t&
flitej pér njé ambient t& miréfillté kulturor. Letérsia shqipe,
qé shkruhej né ish-Jugosllavi, e shképutur panatyrshém
nga trungu i saj, po gjéllinte né njé komunitet t€ pakte
shkrimtarésh entuziasté, té cilét bén€ ¢mos q€é t&
pérmbushnin boshllékun e madh qé e kishin krijuar sistemi
politik dhe pushteti i kohés. Pra, konteksti i asokohshém
shoqgéror i ekzistimit té shqiptaréve né kété hapésiré nuk
linte pér té shpresuar se do té trajtoheshin si t€ barabarté
me pjesétarét e kombeve té tjera, ngase statusi i
shqgiptaréve dhe i Kosovés ishin shembujt mé tipiké té
aparteidit, madje né Evropén e asokohshme, ndérsa
konteksti letrar e pérgjithésisht kulturor nuk ishte asgjé
tjetér vegse shémbéllim i ploté me kontekstin shogéror e
kombétar té shqiptaréve.

Plejadés sé autoréve té rinj, t€ cilét po ngriheshin
kryesisht nén kujdesin e Esad Mekulit, nga fillimi 1 viteve
‘50 iu bashkua edhe Adem Demagi. Emri i tij pér njé kohé
té shkurtér u bé i njohur né garqget kulturore e letrare.
Demagci u bé objekt trajtimi edhe né sprovat e para kritike
té publikuara né vitet ‘50 n& Prishtin€. Kritiku letrar Hasan
Mekuli, ndér té tjera, me rastin e botimit t€ romanit
“Gjarpijt e gjakut”, pér kété autor, thekson: Adem Demagi
asht tashma bukur moti i njohun né letérsin toné dhe
njémend i gjallé dhe i spikatun. Ky asht i spikatun, jo
vetém pér shkak se asht prore aktiv, por ma tepér pér
shkak se proza e tij géndron dhe pérparon me kumbimin e
saj origjinal, kérkon shtigje origjinale dhe me shumé
guxim e mjaft sukses po lufton kundér njé anmiku té
rrezikshém, i cili quhet konvencionalizém. Kjo lufté
relativisht e suksesshme ban qé lexuesi té mundet me i

pércjellé gjurmét e zhvillimit té tij artistik me buzégeshje

kénagésie. Nganjiheré ka pasé sukses ma shum,

nganjiheré ma pak, por vepra e tij ka géndrue prore, ka

gené prore interesante me ngjyrén e vet humoristike dhe

me té€ folmen e panjajtésueme, heré-heré dis-harmonike e
natyraliste té katundit, ka ecé, ka pasé domethénie, ka
ndikue né ményré shumé impresive né vémendjen toné, me
observacione dhe kualitete té reja. Disa nga cilésimet e
asokohshme té Hasan Mekulit e orientojné vémendjen né
esencén e veprés letrare t&€ Adem Demagit, pra ndihmojné
edhe pér t&€ pércaktuar vendin e saj né rrjedhén e historisé
s€ letérsis€ shqipe. Sé pari, duhet théné se kontributi i tij si
autor lidhet ngushté me njéfaré negacioni té& prurjeve
letrare t€ kohé&s, pra mund té konsiderohet si negacion i
kontekstit kulturor. Prurjet letrare origjinale né gjuhén
shqipe, pérvegse té pakta, jané mé shumé déshmi e njé
faze paraletrare dhe kjo ve¢mas mund té thuhet pér
pé€rpjekjet n€ fushén e prozés. Jeta letrare zhvillohej rreth
nj€ reviste modeste e me autoré fillestaré, ndérsa as qé
mund té€ béhej fjal€é pér ndonjé edicion botimesh té
vecanta. Pra, n€ rrafshin e zhvillimeve kulturore shqiptare,
n€ mesin e shqiptaréve jashté shtetit amé&, Demagi po bénte
pérpjekje t&€ mohonte nj€ gjendje ekzistuese dhe té krijonte
njé letérsi, e cila, pak vite pas botimit té€ romanit té tij, do
t€¢ plot€sohej me zhanret dhe llojet e réndomta letrare.
Suksesi 1 “Gjarpijve té gjakut™ ishte njé shtysé e fuqishme
edhe pér autoré té tjer€, té€ cilét, n€ mungesé té njé tradite
letrare, ngurronin t€ hidhnin hapat né fushén e
publikimeve autoriale. Konvencionalizmin, si njé armik té
krijimtarisé€, Demag¢i, me ardhjen e tij né€ rrjedhat letrare
shqgipe, e lufton edhe né njé€ rrafsh tjetér. Pérgjithésisht
letérsia shqipe né vitet ‘50 kishte réné né kthetrat e

realizmit socialist si doktriné ideologjike e politike, g€ e
konceptonte artin si njé mjet pér edukimin e masave
popullore né frymén socialiste e komuniste. Pér dallim nga
fryma e késaj letérsie, e cila né planin ideor ishte gartazi e
angazhuar politikisht dhe si e tillé mbéshteste pushtetin,
vepra letrare e Demagit, e periudhés nga fillimet e deri né
burgosjen e autorit, trajton aspekte té jeté€s sociale e
kulturore t& shgiptaréve, té ambientit rural, t€ traditave, t&
prapambetjes sociale, arsimore, kulturore etj. Me njé€ fjalg,
kjo vepér, e cila géndron jashté skemave té€ socrealizmit,
bart né vete karakteristika té garta t& realizmit kritik. N&
vend se t& glorifikojé e té idealizojé realitetin e kohés,
sikundér ndodhte atéboté né letérsiné shqipe, Demagi
shpreh pakénagési té hapur me té dhe qorton, duke dashur
qé kété realitet ta ndryshojé rrénjésisht. Karakteri i
angazhuar, géndrimi kritik ndaj tradités dhe aspektet e
qarta didaktike n& konceptimin e 1éndés letrare né romanin
“Gjarpijt e gjakut” kané béré q€ autori t€ mos rréshqasé né
natyralizém apo né verizém. Prandaj, atributet g€ i pati
vérejtur Hasan Mekuli, sikundér jané: origjinaliteti,
antikonvencionalizmi,  llojshméria  gjuhésore  dhe
risimtaria, jané vlera qé e bé&jné Adem Demagin autor t&é
réndésishém né historiné e letérsis€ shqipe t€ késaj
periudhe, qofté pér vegantité e saja ideore e narrative,
gofté pér faktin se erdhi né njé periudhé t€ klishetizimit t&
prodhimit letrar né Republikén Socialiste Popullore té
Shqipérisé, pérkatésisht t& mungesés sé prurjeve letrare te
pjesa tjetér e botés shqiptare. Réndésia historiko-letrare
dhe artistike e veprés sé mépastajme t& kétij autori €shté
mé e pakté dhe mé pak ndikuese né€ procesin e
pérgjithshém té zhvillimit té letérsisé shqipe.

Demagi si ideolog, si veprimtar, si humanist, si
politikan i dénuar, si simbol i pérpjekjeve pér liriné
kombétare, do ta largonte mjaft shumé nga vémendja
Demagin si autor té letérsis€. Edhe mé shumé do ta
largonte ekskomunikimi i késaj vepre pér mé shumé se tri
dekada. Ndonése né romanin “Gjarpijt e gjakut” nuk mund
t€ gjendet as edhe njé& shenjé e urrejtjes pér kombet e tjera,
vepra letrare - t€ themi kushtimisht - u burgos pér shkak té
burgosjes sé& autorit té saj. Né& ditén kur studioja e
shkrimtarit u zévendésua me qelité e ftohta té burgut,
letérsia pérfundimisht e humbi betején q& e nisi me
veprimtarin€ atdhetare sé cilés autori i saj premtues do t’i
p€rkushtohej gjithnjé e mé shumé; dashuria dhe pasioni
pé€r artin i bén€ vend detyrés pér atdheun dhe kombin; fjala
e bukur letrare i béri vend thirrjes kushtrimtare q& jehoi
pér dekada. Adem Demagi éshté simbiozé e rrallé e
atdhetarit e humanistit né njérén ané dhe e intelektualit e
artistit n€ anén tjetér. Vendi i tij &shté né historiné toné
kombétare, vendi i tij €shté né historiné e letérsisé shqipe.



